UNHA EXPERIENCIA AUDIOVISUAL CON SOFTWARE LIBRE

RESUMO:

No instituto de educaciéon secundaria de A Guia en Vigo levamos xa tres cursos
desenvolvendo un proxecto interdisciplinar de creacion dunha curtametraxe en 4° ESO.

A linguaxe audiovisual presente en todo o curriculum permite fixar un proxecto cun
obxectivo moi claro: a creacion dunha curtametraxe, e cunha metodoloxia tamén moi clara: o
traballo en grupo COOPERATIVO.

A creacién da curtametraxe levard asociada tres importantes fases de traballo: a pre-
producién (busca de ideas e xeracidén do guién cinematografico), producion (rodaxe) e pos-
producién (montaxe da pelicula, creacion do making-of, poster da pelicula e estrea e
distribucion). En todas elas empregaremos ferramentas informaticas libres: Libreoffice, Gimp,
Inkscape, Openshot e Kdenlive, Audacity e Scribus.

Todo o proxecto esta coordinado dende a area de Informatica, colaboran tamén as areas de
linguas, plastica, musica e tecnoloxia.

ETIQUETAS:
cine, audiovisual, software libre, traballo cooperativo, creatividade.

FUNDAMENTACION

Na ESO hai unha serie de obxectivos que por forza han de estar presentes en todas as
areas como :
“.. Practicar a tolerancia, a cooperacién e a solidariedade entre as persoas e grupos,
exercitarse no dialogo...
Desenvolver habitos de disciplina, traballo individual e en equipo ...
Valorar e respectar a diferenza de sexos e a igual dade de dereitos...
... Fortalecer as suas capacidades afectivas en todos os ambitos da personalidade e nas
suas relaciéns coas outras persoas, ...
...espirito emprendedor e a confianza en si mesmo, a participacién, a iniciativa persoal...
planificar, tomar decisions e asumir responsabilidades.”

Este tipo de obxectivos non se poden traballar dende unha unica area, nin tampouco
dende unha perspectiva clasica da educacion: o libro de texto e os exercicios receita. Para
desenvolver un curriculum que tefia en conta estes obxectivos compre romper a dinamica
tradicional dunha clase e empregar unha metodoloxia fundamentada na creatividade e no



traballo cooperativo. Pero todos sabemos que a creatividade' e o traballo cooperativo?
precisan de moito tempo para poder ser desenvolvidos, polo tanto precisamos acudir ao
traballo interdisciplinar para crear un produto comun coa participacion das diferentes areas.
Ademais, outro dos grandes obxectivos da ESO fai referencia a “...Cofiecer, valorar e respectar
0s aspectos basicos da cultura...” e penso que é necesario que o0 noso alumnado se familiarice
co Movemento pola Cultura Libre (Free Culture Movement’), que integra tanto o software
libre, como o hardware libre e a creacion de contidos libres, que aseguren un patrimonio
cultural libre e accesible para todos e todas.

PROCESO

Todo o proceso de realizacion da curtametraxe plantéxase como se fora un xogo (o concepto
de “gamification” non esta so restrinxido ao uso dos videoxogos na aula) no que nos imos
facer unha pelicula, por tanto nos convertimos en profesionais do cine que deben levar a cabo
un traballo de pre_E)r

ot

“Nesta primeira fase é onde participan mais abertamente
todas as areas implicadas, a seleccion da tematica da
urtametraxe ten implicado a departamentos como
<castelan (elaborar diferentes historias de terror e logo
educacion fisica® (ilustrar a manobra de

z_ideas que saian para que o proxecto sexa viable.

LAo mesmo tempo compre ir introducindo conceptos de

linguaxe audiovisual e analizar elementos desta linguaxe,

, nos o facemos dende tres asignaturas: Educacion Plastica,
“ % Tecnoloxia e Atencién Educativa, a través de analise de

g et AN e e secuencias determinadas. Seleccionamos

cada ano varias peliculas que pedimos que o alumnado visione en casa e analice en grupos.

Creating Tomorrow's Schools Today. Ken Robinson e R. Gerver.

2

http://grupsderecerca.uab.cat/grai/es/content/m%C3%A9todos-de-aprendizaje-cooperativo

3 http://freeculture.org/

4 Aprender jugando “gamification”. WeLearning Observatorio. Tendencias en negocios educativos.

°® EU NON FIXEN NADA (curtamentraxe do alumnado de 4° ESO do curso 2010-2011) -
http://youtu.be/aOi3C5Zdses.

630:2 (curtamentraxe do alumnado de 4° ESO do curso 2011-2012) - http://youtu.be/JxVxuuum2Cw.

" AS XANS (curtamentraxe do alumnaodo de 4° ESO do curso 2012-2013)-http://youtu.be/_qDs3J9wTQo

Ao mesmo se vai elaborando o guioén literario, primeiro escribindo varias historias e despois
seleccionando ideas das mesma que sexan interesantes e viables. Para iso servimonos dun
blog onde imos colgando todo este proceso 8.

Unha vez elaborado o guién literario pasamos a realizar un guion técnico (neste caso o
facemos dende as asignaturas de informatica e lingua). E aqui onde empezamos a empregar
software libre, para a edicion de textos (Libre Office). Como é un traballo en grupo compre que
aprendan ferramentas da edicion de textos que sirvan para unificar os formatos e que permitan
a posterior fusion dos documentos (formatos e estilos, creacion de taboas de contidos,
ferramentas de atopar e substituir, tipos de paxinas...)?. O ideal seria que ao mesmo tempo se
elaborara o “storyboard” en Educacién Plastica, deste xeito pddense visualizar os planos
escollidos e a angulacién para cada caso.

Como se dunha pelicula real se tratase facemos un “casting” e buscamos as localizaciéns (nos
empezamos rodando so no instituto, o curso pasado nos decidimos por exteriores, opcion
visualmente moi aconsellable pero que complicou a rodaxe extremadamente). Todo este
proceso se fai buscando o consenso co alumnado, de maneira que sexan eles mesmos os que
seleccionan as mellores actuacions e escollen os actores (os directores da pelicula son os
alumnos e alumnas de informatica e por tanto como tales tefien a ultima palabra, por encima
dos produtores ( profesores e profesoras).

8 BLOG DE CINE NO IES A GUIA - http://cineaguia.blogspot.com.es/
® GUION DA CURTAMETRAXE DO CUROS 2012-2013
.http://www slideshare.net/tecnoloxiaiesaguia/final-script-260154 36

FASE DE PRODUCION

Para abordar a producién dividimos a pelicula en tantas partes como directores hai, tratando de
que estas partes coincidan coas secuencias ou arcos argumentais. Cada director dirixe pois as
escenas que despois montara. Os resultados ata o de agora non foron peliculas de estilo, nin
se pretendeu, senon que foron curtametraxes na que todos os alumnos puideron experimentar
as diferentes fases de realizacion dunha pelicula. Un dos alumnos ou alumnas se encarga, a
maiores de producir o “making-of” da pelicula’. Durante este ultimo curso introducimos o uso
de teléfonos mobiles, facendo un grupo de WhatsApp para coordinar a rodaxe (en horas
extraescolares). Esta parte do traballo resultou unha das mais satisfactorias, ao constatar o
grao de implicacién do alumnado que se sometia a sesidéns de traballo de mais de seis horas
seguidas, sen pausas (alguns incluso tan concentrados que se esquecian de comer).

FASE DE POST-PRODUCION
Dende o punto de vista da asignatura de informatica este foi o traballo mais completo. Unha

vez rematada a fase de producidon empezamos primeiro coa montaxe da pelicula, proceso
realizado co editor de video moi sinxelo: OpenShot.

19 AS XANS. O MAKING OF . http://youtu.be/bH9ufMyFwto.

Como calquera proceso de comunicacion o proceso de montaxe € un exercicio de redaccion,
dificil para o alumnado por ser totalmente descofecido (asi como se exercita o exercicio de
composicion escrita dende primaria, o proceso de redaccion audiovisual permanece esquecido
no curriculum malia ser hoxe en dia a principal linguaxe de comunicacion).

A medida que se vai montando a pelicula se lle engaden os efectos de imaxe (arranxos de
luminosidade e cor, efectos especiais, efectos de son... (incluso dobraxe dalgunhas escenas).
A dificultade deste proceso radica en adaptarse aos diferentes ritmos de traballo do alumnado,
ao mesmo tempo que conseguir tempo para ir corrixindo as escenas e asignando novos
traballos (neste momento o alumnado consegue un tan alto grao de implicacion no proceso que
non é necesario nunca adoptar o papel de “profe vixiante”. Ao contrario en xeral nesta fase son
os alumnos os que demandan da profesora mais atencion.

Alguns dos traballos que emprego para o alumnado cun ritmo mais rapido ou mais destros no
uso do ordenador é a realizacién dos titulos de apertura da pelicula, titulos de crédito e cartel
da pelicula (se ben este ultimo o ensaian todos antes de empezar a rodar empregando Gimp, o
definitivo e mais coidado o facemos nesta fase).

E chega o0 momento da banda sonora, que realizan na clase de musica, previo traballo con
Audacity, buscan en internet traballos con licenza para seren empregados, e 0os adaptan a nosa
curtametraxe.




DISTRIBUCION

DURACION: 21 min

IDIONA: GALEGD

E moi importante neste proceso que a pelicula se estree con gran pompa (premios tipo Oscar
incluidos), despois do intenso traballo o publico € o mellor premio para eles. Para iso
deseflamos un poster con Inkscape e o imprimimos empregando o programa Posterazor, que
crea un pdf co poster dividido en tantos folios como tamafo queiras que tefia. Enmaquetamos e
gravamos un DVD co DVD MAN, desefando a caratula con Scribus e Gimp (na asignatura de
informatica debe primar o uso de moi diversos programas ao cofiecemento profundo dun
programa en concreto, pois se trata de conseguir a habilidade de empregar calquera programa,
non a de cofiecer “receitas” para un programa determinado).

Por suposto a hora de distribuir o traballo compre estudar os tipos de licenzas de distribucion e
discutir en clase cal é a mellor. Para nos é moi importante dar a cofiecer as licenzas libres (CC)
Este € un traballo que realizamos en informatica pero realmente € comun a todas as areas.



AVALIACION

Importante distinguir neste proceso entre a avaliacion propiamente e a calificacién do traballo.
A primeira € moi facil de facer, € unha avaliacidon continua que ademais sempre ten como
consecuencia a modificacion e mellora do traballo realizada (diria eu unha avaliacion perfecta).
A segunda (inutil, para min, pero necesaria) € mais dificil, de feito non tefio nunca notas
inferiores ao 7 (salvo abandonos, que son escasos). O ideal para a calificacion e empregar
unha rabrica'. Xa hai moitas publicadas'? e hai que escoller algunha e adaptala ao traballo
realizado.

" Creating a rubric: tutorial
12 Rubistar, web onde se publican moitas rubricas.

CONCLUSIONS

O traballo interdisciplinar ten grandes complicaciéons, non tanto pola coordinacion do
profesorado como pola eleccibn do mesmo. Moitas veces os profesores aférranse ao seu
curriculum ou incluso peor ao seu libro de texto e non son capaces de planificar actividades
fora del, actividades que fan fincapé no desenvolvemento de competencias basicas e non nos
contidos dunha materia. Durante os tres anos que levamos desenvolvendo esta experiencia,
non todo foi traballo interdisciplinar. Algunhas veces tivemos que realizar en informatica o
traballo que seria idoneo para outra materia. Pero o que si é certo é que, a medida que os
cursos pasan e o profesorado ve o grao de implicacién do alumnado e o resultado, son mais os
profesores e profesoras que se van animando a participar nesta experiencia e a van
enriquecendo coas suas aportaciéns.

Estes traballos implican tamén un considerable grao de horas extras (sobre todo na rodaxe e
montaxe final), horas non recofiecidas na nosa xornada laboral e obstaculizadas de maneira
extraordinaria polas novas leis de educacion que engaden horas de docencia directa en
detrimento do traballo extra do profesorado. Nin que dicir ten que nada disto seria posible si 0



obxectivo do curso de 4° de ESO fose aprobar unha “revalida”. Nunca estivo mais en perigo a
educacién en competencias que cos novos plans de educaciéon da LOMCE .

Vigo 9 de setembro de 2013

